
Шкул ҫинчен — кӗнекепе 
фильм 

Чӑваш наци библиотекин «Мерчен» тӗпелӗнче ентешӗмӗр - Кушкӑ 
ялӗнче ҫуралса ӳснӗ Владимир Галошев ӳкернӗ «Кушкӑ шкулӗ 125 
ҫулта» фильмам тата кӗнеке хаклавӗ иртнӗ. Мероприяти Чӑваш наци 
конгресӗ пуҫарса янӑ «Чӑваш Енӗн мухтавлӑ ҫыннисем» проекта 
килӗшӳллӗн йӗркеленнӗ. Ӑна автор 50 ҫул тултарнӑ тӗле халалланӑ. 

Мероприятие калем ӑстисем, 
ҫыравҫӑсем, таврапӗлӳҫӗсем, ӳне-
рҫӗсем, общество деятелӗсем, В.Га-
лошевӑн ентешӗсемпе тӑванӗсем 
хутшӑннӑ. Вӗсен йышӗнче - Вален
тина Хлебникова академик, Чӑваш 
Республикин культурен тава тивӗҫлӗ 
ӗҫченӗ Александр Яковлев, писатель 
тата журналист - Семен Элкер пре-
мийӗн лауреачӗ Петр Сидоров, Чӑ-
ваш Республикин тава тивӗҫлӗ ӳне-
рҫи Петр Пупин тата ыттисем те пулнӑ. 

Владимир Петрович Галошев -
Раҫҫей журналисчӗсен, Чӑваш ӳне-
рҫисен пӗрлешӗвӗсен пайташӗ, чӑ-
ваш халӑх тӗнчине тӗпчекен нумай-
нумай кӗнеке тата фильм авторе. 
Чӑваш халӑхӗн пурнӑҫӗпе тата кун-
ҫулӗпе ҫыхӑннӑ ҫӗнӗрен те ҫӗнӗ 
проектсем пурнӑҫа кӗртессипе те 
тимлет вӑл. 

Хаклава пуҫтарӑннисем фильма 
тата кӗнекене пысӑк хак панӑ. 

